
					এই পাতাটির মুদ্রণ সংশোধন করা প্রয়োজন। 
SON) * ब्रि ।
পরিচালক মধ্যে গণ্য হইয়া আসিতেছেন। মূলাজোড়ে তিনি একটী কালীমন্দির ও দ্বাদশ শিবলিঙ্গের প্রতিষ্ঠা করিয়াছিলেন। এই মন্দিরের ব্যয় নিৰ্বাহার্থে ও প্ৰত্যহ অতিথি অভ্যাগতগণকে আহার দিবার জন্য বিস্তৃত দেবোত্তর সম্পত্তি দিয়া গিয়াছেন। তিনি কবি ও গায়কদিগের উৎসাহদাতা ছিলেন। গোপীমোহনের ছয় পুত্র, সূৰ্য্যকুমার, চন্দ্ৰকুমার, নন্দকুমার, কালীকুমার, হরকুমার ও প্ৰসন্নকুমার। সূৰ্য্যকুমারের পুত্রসন্তান ছিল না। অযোধ্যার তালুকদার রাজা দক্ষিণারঞ্জন মুখোপাধ্যায় তাহার অন্যতম দৌহিত্র । চন্দ্ৰকুমার তাহার পিতার মৃত্যুর পরে হিন্দু কলেজের একজন গভর্ণর নির্বাচিত হইয়াছিলেন। তিনি সকল সাধারণ হিতকর কাৰ্য্যে যোগদানের জন্য সমধিক প্ৰসিদ্ধ ছিলেন । নন্দকুমারের দুই পুত্ৰ যোগেন্দ্রমোহন ও সুরেন্দ্রমোহন। এই যোগেন্দ্রমোহনের উৎসাহে ও অর্থ সাহায্যে ঈশ্বরচন্দ্ৰ গুপ্ত সংবাদ প্রভাকর প্রচার করেন। কালীকুমার উর্দুতে, সংস্কৃতে, সঙ্গীতে ও তন্থশাস্ত্রে বিশেষ পারদর্শী ছিলেন । ইহার রাজেন্দ্রমোহন নামে এক পুত্ৰ হয়। তঁহার বংশ নাই। তঁহার দৌহিত্র শ্ৰীযুক্ত গোপালচন্দ্র মুখোপাধ্যায় এখনও বর্তমান। গোপীমোহনের পঞ্চম পুত্ৰ হরকুমার এবং ষষ্ঠ পুত্ৰ প্ৰসন্নকুমার ভ্রাতাদের মধ্যে সমধিক বিখ্যাত ।
হরিকুমার দয়া, দাক্ষিণ্য, পাণ্ডিত্য ও সরলতা গুণে বিখ্যাত ছিলেন। তিনি একজন খাটী হিন্দু ছিলেন। তিনি তঁহার পিতার সম্মুখে প্রায়ই সংস্কৃত ‘সপ্তশতী” আবৃত্তি করিতেন। সংস্কৃত ভাষাতে র্তাহার বিশেষ বুৎপত্তি ছিল। যখন মূলাজোড়ে কালীমন্দিরে তিনি ও তঁহাঁর ভ্রাতা প্ৰসন্নকুমার ঠাকুর একটি শ্লোক অঙ্কিত করিতে ইচ্ছা করিয়া পারিতোষিক ঘোষণা পূর্বক পণ্ডি হাদিগকে শ্লোক রচনা করিতে আহবান করেন, তখন নিজের নাম
লুকাইয়া অন্য নামে তিনি নিজেই একটী শ্লোক রচনা করেন। পরীক্ষকেরা
হরকুমার।

		 এই পাতা শেষ সম্পাদিত হয়েছে ০৪:৩৩টার সময়, ২২ নভেম্বর ২০১৬ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

